
Мойындау керек, бұған дейін Алексей 
Навальныйдың есімі жемқорлықпен күрес 
айналасында біршама естілгенімен, мұн­
шалықты шулы оқиғаға себеп болатындай 
ықпалға ие емес еді. Саяси жүйеге дендей 
енген қоғамдағы азшылық топ болмаса, 
былайғы күні қарапайым халық оны билікпен 
«ырылдасып» жүрген көп белсендінің бірі 
деп ғана танитын. Оған қоса, Ресейде мұндай 
белсенді ондап саналатыны жасырын емес. 
Сонда Навальныйдың он мыңнан астам 
жақтасы қайдан шықты?

Бәрі өткен жылы басталды. Тамыз 
айында Кремльді сынның астына алған 
Алексей Навальный орыстардың «Новичок» 
әскери уымен уланып, ес­түссіз күйінде 
Германияға жеткізілді деген ақпарды әлемдік 
БАҚ жарыса жазған болатын. Ресей билігі 
болса, тағылған айыпты жоққа шығарып, 
оқиғаның өздеріне түк те қатысы жоғын 
айтып ақталған. Содан бері басты кейіпкер 

Германияда ем алып, 17 қаңтарда Мәскеуге 
қайта оралып еді. Оралуын оралды, алайда 

ел астанасындағы Шереметьево әуежайынан 
қолына кісен салынып, қамауға алынды. Бұл 

бүгінгі жағдайға итермелеген және басты 
талап көзіне айналған алғашқы себеп­тұғын. 

Бұл аздай, авторитарлық жүйенің үй­
реншікті әдетіне баланған әрекет Ресей қо­
ғамын «оятуға» аздық етіп, 19 қаңтарда 
мә селенің екінші толқыны орын алды. Ол 
– А.Навальныйдің «youtube» арнасында жа ­
рияланған «Путин сарайы: Ең ауқымды па­
ра тарихы» атты деректі фильм. Онда ав тор 
ел президентінің жемқорлық жолымен ен­
шілеген ауқымды сарайының қызмет ақысы, 
құ рылыс жоспары, меншік иесі, сарай ор­
наласқан аймаққа кіру­шығу жолының 
тежелуі секілді маңызды мәселеге талдау жа­
сайды. Түптеп келгенде, мұндай ен байлық 
заңсыз жолмен пайда болды деген болжам 
шығарған. 

Навальный Путиннің «хан сарайына» 
балаған нысан Геленджик қаласының 
маңында орналасқан көрінеді. Тіпті сарай­
дың нақты географиялық картасы мен 
архитектуралық жоспарына дейін дәйектеп, 
құрылыс қаржысына дейін шамалаған. 
Мұндай зерттеудің дәл оппозиционер 
ұсталғанан кейін – 19 қаңтарда жарияланғаны 
отқа май құйғанмен тең еді. Оның үстіне, 
бейнежазба апта толмай 85 млн қаралым 
жинап, әлемге «вирустай» тарай кетті. 
Осының бәрі жиналып, онсыз да жарылуға 
шақ тұрған орыс қоғамының шыдам 
шарасын бұзды десек, 
артық айтқандық емес.

Аслан НҰРАЗҒАЛИ

Аслан НҰРАЗҒАЛИ

Ерсін БАЛТАБЕКҰЛЫ

Бүгінгі таңда халқымыз өткен тарихи жолдарды 
саралау, оның ұлттық құндылықтарын бағамдау 
мақсатында Елбасымыздың тікелей басшылығымен 
Үкімет қабылдаған «Мәдени мұра» мемлекеттік 
бағдарламасының маңызы аса зор болды. Ал 
ұлттық мерзімді басылымдар, яғни баспасөз, оның 
ішінде Елбасы айтқандай „Сыр-Алаштың анасы“ 
атанған Қызылорда өңірінде шыққан басылымдар 
өз тарихымызды саралауда басты тарихи дереккөз 
болып табылатыны анық. Мемлекет басшысы Қасым-
Жомарт Тоқаев та „Тәуелсіздік бәрінен қымбат“ атты 
мақаласында тарихты қайта саралау қажеттігін назарға 
салған болатын. 1925-1929 жылдары Қызылорда 
Қазақстанның астанасы болған уақыт Сыр өңірінің 
мерзімді ұлттық басылымдарының қалыптасқан, 
шыңдалған кезі болды. 

1925 жылы Астананың Орынбордан Қызылордаға 
көшiрiлуi халықтың рухани өмiрiнде оның алдына жаңа 
мiндеттер қойды. Ең бастысы, бәрiн де жаңадан бастау 
керек болды. Содан 1925 жылдың жазында барлық 
республикалық газеттер жаңа астана – Қызылордаға  
көшірілді. Қазақстан Республикасы Президентінің 
мұрағатындағы 141-қор, 1-тізбе 367-іс 20-парақтағы 
деректерде қаржылық қиыншылыққа қарамастан 
Қазақстанда шығарылган газеттердің саны 31-ге жеткені 
айтылған. Архив құжаттарында сол 31 газеттің 13-і қазақ 
тілінде жарық көргені де жазылған. Бүгін Қызылорда 
астана болған кездегі Сыр өңірінен шыққан қазақ 
тіліндегі мерзімді басылымдар туралы сөз 
қозғамақпыз.

СЫР ӨҢІРІНЕН 
ШЫҚҚАН ҚАЗАҚ 
БАСЫЛЫМДАРЫ

Ақмешіт қызылордА 
болғАндА

ЖАйЫҚтЫҢ 
ЖАғАСЫНДАғЫ 
ЖАйЛЫ МЕкЕН

COVID-19

Брифинг спикерлері алдымен облыстағы 
Covid­19 вирусы бойынша эпидемиологиялық 
ахуал туралы айтты. Облыстық денсаулық 
сақтау басқармасының басшысы Сәбит 
Пазылов бүгінгі күнге дейін 3544 науқас, 
оның 9­ы жексенбіде тіркелгенін жеткізді. 
Жалпы вирусты жұқтырған науқастардың 
96,6 проценті емделіп шыққан. Қазіргі таңда 
инфек циялық стационарда 38 науқас бар, 
оның 4­і жан сақтау бөлімінде. Өткен жылдың 
желтоқсан айында вирус жұқтырған 98 адам 
тіркелсе, бұл биылғы жылдың алғашқы айында 
60 адамға көп.

Сонымен қатар 1 ақпанда басталатын вак­
цинациялау шарасына тоқталды. Алғашқы 
кезеңде Ресейдің «Спутник V» вакцинасын 
медицина қызметкерлері, педагогтар мен 
күштік құрылым қызметкерлері ерікті түрде 
салдырады.

– Вакцина сақтау қоймасы қалалық №6 
емхана базасында жасақталған. Вакцинаны 
сақтау үшін 3 тоңазытқыш сатып алуға конкурс 
жарияланды. Жоспар бойынша І кезеңде 
вакцинациялауға қажетті 80 мың доза сатып алу 
жоспарлануда. Барлық медицина ұйымдарында 
егу жұмыстарына дайындық жүргізілуде. 80 
мың доза вакцина салуға іріктелгендердің 
ішінде 8,4 проценті медицина қызметкерлері, 
23,5 процент педагогтар, 56,7 проценті жұқтыру 
қаупі неғұрлым жоғары созылмалы аурулары 
бар контингент, 10,3 процент студенттер, – деді 
облыстық денсаулық сақтау басқармасының 
басшысы Сәбит Бексейітұлы.

Бүгінгі таңда облыстағы медицина 
ұйымдарында «Спутник V» вакцина­
сын қабылдау, тасымалдау 
және егу жұмыстары алго­
ритмі мен вак цина ция­
лаудағы көрсет кіш­
тер  тақырыбында 65 
жауап ты маманға 
семи нар өткен.

– Эпидемио­
логия лық ахуал 
күр деленіп, ауру 
ж ұ қ т ы р ғ а н д а р 
саны өсуде. Вак­
цина салу ар қы­
лы жұқпалы ау ру­
лардың алдын алу   ға 
болатынын тұр ғын­
дарға түсіндіруі міз қа­
жет. Ресейлік вак  цинаны 
қазір әлемнің да мыған 38 елі 
пайдалан бақшы. Бүгінгі күнге 
дейін қолданғандарда ешқандай 
кері әсері белгілі болған жоқ. Сол үшін 
халықтың жалған ақпарат жете гіне ермегені 
жөн. Болжам бойынша ақпан айының ортасында 
коронавирус инфекциясын жұқтырудың ең 
жоғарғы деңгейіне жетеміз деген болжам бар. 
Сондықтан санитарлық талаптарды қатаң 
сақтап, егу науқанын қорқынышсыз қарсы 
алған жөн, – деді облыстық санитарлық­
эпидемиологиялық бақылау департаменті бас­
шысының орынбасары Әлия Әбдіқайымова.

Брифинг бары­
сын да қойылған сауал ­

дардың бірінде Сәбит 
Пазылов та, Әлия Әбді­

қайымова да вакцина сал­
дыруға қарсы еместігін және 

қарсылық біл дірген мамандарға еш­
қандай қысым көрсетіл мейтіні айтылды. 

Сонымен қатар әлеуметтік желілерде тарап 
кеткен барлық жерде «Вакцина паспорты» 
арқылы жүріп­тұратыны туралы ақпарат жалған 
екенін, өңірде вакцина салдырмауға қатысты 
ешқандай шектеу шаралары қабылданбайтыны 
айтылды.

Ал «10 жастағы пневмониямен 
ауруханаға түскен бала қайтыс болды» 
деген ақпарат жайлы облыстың бас дәрігері 
айтып өтті. 

– 10 қаңтарда ауруханаға келіп қаралған, 
жағдайдың ауырлығына байланысты келесі күні 
облыстық инфекциялық ауруханаға жат қызылған. 
Алайда ПЦР тестілеу теріс нәтиже бергендіктен, 
19 қаңтарда балалар ауруханасына ауыстырылған. 
Дәрігер көмегіне тым кеш жүгінгендіктен 
жүрегі, өкпе мен бауырына зақым келген. Ем­
деу барысында лейкоз ауруына күмән болып, 
республикалық мамандардың кеңесіне жүгінген. 
Нәтижесінде лейкоз ауруы жоққа шығарылған. 
Екі рет ПЦР тест алынып, теріс нәтиже көрсеткен. 
Дегенмен баланың жағдайы жақсармай, 24 
қаңтарда «өкпе мен жүрек жетіспеушілігі» 
диагнозы бойынша қайтыс болды, – дейді облыс­
тық денсаулық басқармасының басшысы.

Ал облыстық білім басқармасының бас­
шысы Ақзира Қасымова оқушының онлайн 
режимде білім алғанын жеткізді.

ЕкпЕ САЛДЫРу ӨЗ ЕРкІҢІЗДЕ 

Биыл ақпан айынан бастап  Қазақстанда ерікті түрде вакцина­
циялау басталатыны хабарланған болатын. Вакцинациялау шарасына 
аймақтағы дайындық жұмысы қалай? Өңірлік коммуникациялар 
қызметінде өткен брифингте бұл сұрақтың жауабы айтылды.

Мәселен, қалалық мәслихат депутаты Ерлан Мұсаев қала 
іргесінде орналасқан «Эдельвейс», «Орбита», «Өркендеу» 
саяжайларына қатысты қордаланған мәселелерге тиісті 
деңгейде қаражат тартылып, оның оң нәтиже берілу жайын 
қарастыру керектігін қадап айтты. Бұл ұсынысқа әріптесі 
Жорабек Нұрымбетов әлі де жағдайды жан­жақты терең 
зерделеп барып қаржы көздерін қарау керектігін айтты. 
Оның айтуынша, ол жерлерде су басу қаупі бар екендігін 
атап өтті.

Сессия төрағасы Мұса Әбдіхалықов айтылған 
ұсыныс, көтерілген мәселе орынды екендігін жеткізіп, 
назардан тыс қалмайтынын  айтты. Халық қалаулылары 
өздеріне жүктелген міндетті абыроймен атқаруға 
бекінгендерін осыдан байқауға болады. Бұл да болса 
халық үніне құлақ асатын биліктің бар екендігінің бір 
айғағы іспетті. 

БАймАхАНоВАНЫң БАяНдАмАсЫ
Сессия барысында қалалық экономика және бюджетті 

жоспарлау бөлімінің басшысы Гүлнар Баймаханова 2021­2022 
жылдарға арналған бюджет туралы шешімге өзгерту лер мен 
толықтырулар енгізу туралы баяндама жасады. 

– Жыл басында жұмсалатын қаржының кіріс көзінің 
орындалуы туралы нақты жоспар әзірленеді. Осыған орай 
екі бюджет белгіленеді. Олар – қалалық және кент ауылдық 
округ бюджеттері. Біз бүгінгі сессияда қалалық бюджетті 
нақтылап, орындалуы тиіс жұмыстар жүйеленетін болады, – 
деді  қалалық экономика және бюджетті жоспарлау бөлімінің 
басшысы. 

Сессия барысында қала орталықтарында орналасқан 
балалар ойын алаңына бөлінетін қаржыны қайта нақтылау 
керектігі де сөз болды. Халық қалаулылары салынған 

дүниелердің уақыт өте келе жарамсыз күйге түсіп 
жататындығын жеткізді. Сондықтан уақыт талабына сай 
сапалы құралдардан жасалып, жеткіншектердің дұрыс 
пайдаланылуын қадағалау керектігі де сөз болды. 

ШЕТ АймАҚТАР ШЕТ ҚАЛмАйдЫ
Сессияда қала іргесінде орналасқан Әл­Фараби, Бәйтерек, 

КБИ, Арай, Шанхай, Титов, Гагарин, Коммунизм, СПМК­
70, Саяхат шағын аудандарындағы көшелерге қиыршық тас 
төселетіні айтылды. Барлығы 94 көше мен 10 ойын алаңы 
салынатын болады. 

дЕпуТАТ піКіРі
– Бүгінгі сессияның маңызы зор. Өйткені бюджетке 

толықтырулар мен өзгертулер енгізіліп жатыр. Қаланың 
қаржысы арқылы елдің әлеуетін көтеруге бағытталған жұмыстар 

жүргізіледі. Сайлаушылармен кездескен кездегі ұсыныстар 
айтылды. Алдағы жылдағы жоспарлар аясында бағдарлама 
әкімшілерімен комиссиялармен бірге тиісті жұмыстар жүргізілу 
пысықталды. Шаһарымызда көптеген жұмыс жасалуда. Жолға 
және комуналдық шаруашылыққа байланысты мәселелер 
шешімін табуда. Әлеуметтік сала бойынша атқарылатын 
жұмыстар жетерлік. Әрбір депутаттың көтерген мәселелері 
орынды. Өйткені оның артында халықтың ұсыныс­тілегі бар. 
Сессияда осы төңіректе қала әкімдігімен бірлесе отырып тығыз 
жұмыс жасау жайы пысықталып отыр. Бір ерекшелігі бюджетті 
бағдарлаған кезде бағдарлама әкімшілеріне қалаға қарасты 
елді мекендерді ескеруді сұрап жатыр. Яғни шет аймақтар – 
депутаттардың басты назарында. Сондықтан толықтырулар мен 
өзгерістер бюджет қаржысын тиімді жұмсалу үшін енгізілуде. 
Жергілікті билікпен бірлесіп халықтың игілігіне жұмыс жасай 
береді деп есептеймін. Жаңадан сайланған депутаттар әр 
саланың өкілдері. Сондықтан барлық саланың мәселесі алдағы 
бес жылдықта қамтылатын болады, – деді қалалық мәслихат 
депутаты Бауыржан Мәстеков.

СЕРГЕк ДЕпутАттАР ЖӘНЕ СҰРАғЫ кӨп СЕССИЯ

Жайық өзені ағысының оң жақ бойында орналасқан 
Қазақстанның Батыс облысының орталығы – орал 
қаласы. сұлу табиғатқа, терең тарихқа және қара 
алтынға бай бұл өлке. Талай дарабоз дарынның кіндік 
қаны тамған құтты мекеннің ерекшелігі де аз емес. 
сонымен жасыл желек пен көкжайлауы көздің жауын 
алатын бұл өңір несімен ерекше?

Кеше қалалық мәслихаттың кезектен тыс іі ші сессиясы өтті. сессияға аппарат басшысы, кент және 
ауылдық округ әкімдері қатысты. халық қалаулылары алдында бюджеттік жоспарға ұсынылған мәселелер 
талқыланды. депутаттар өз округтері бойынша қаржы қарастырылу керек мәселелерді жеткізді. 

P.S. Кешегі сайлауда сайланған 22 депутат cессия отырысына түгелімен жиналды. Бірі бұл отырысқа бірінші қатысуы 
болса, енді бірі бұған дейін мәслихат депутаты болған тәжірибелі маман екендіктерін тануға болады. Сайып келгенде 
барлығында бір мүдде – сайлаушылар сенімінен шығып, ел игілігі жолында жарқын болашақ үшін жүйелі жұмыс жасау. 

Тұрар БЕКмЫРЗАЕВ

Ресейде қамаудағы оппозиция серкесі Алексей Навальныйдің жақтастары ереуілге шығып, басқару формасының өзгеруі мен локальды жүйедегі жемқорлықты 
жою және ел президенті В.путиннің биліктен кетуін талап етуде. Қарсылық шарасы мәскеу, санкт­петербург, Владивосток секілді 50­ден астам қалада жүріп, 
Қиыр Шығыс пен сібірді де қамтыды. Тіпті жиналған халық күннің ызғары мен күшейген қауіпке қарамастан, орталық алаңға шоғырланып, «Ресей азат болады», 
«Біз біріксек жеңілмейміз» деген ұранды қайталаумен болды. Құқық қорғау мамандары болса, қарсы топты таратып бақты, күш те көрсетті. «Жеген таяқ, көрген 
қысым» әлеуметтік желіде желдей есіп, АҚШ, Франция мемлекеттері Ресейге жаңа санкция енгізуге әрекет етуде. сонымен он мыңдаған тұрғынды аяғынан тік 
тұрғызған не жағдай? Әлемдік БАҚ болған оқиғаға қандай баға беріп отыр? Аталған сауалдарға жауап іздеп көрейік.

«ХАН САРАйЫНАН» ШЫҚҚАН Шу 

немесе Навальный деген кім?

3 бетте

шолу

4 бетте

вакцинациялау ақпанда басталады

Ақмешіт АптАлығы

– Нұридин Егенбердіұлы, әңгімемізді 
індет кезінде аурухана жұмысы мен қазіргі 
ахуалдан бастасақ...
– Індет кезінде аурухананың жұмыс кестесі 

өзгерді. Жоспарлы емдеу шарасы тоқтатылып, 
күндізгі стационар жабылды. Бөлімшелерді бірік-
тіріп, барлық күш шұғыл көмек көрсетуге және 
коронавируспен күресуге жұмылдырылды. Тек 
жағдай тұрақталып, науқастар азая бастаған тұста 
ғана жоспарлы емдеуді бастадық. Дегенмен аурухана 
бірден бұрынғы қалыппен жұмыс істеген жоқ. Барлық 
емдеу мекемесінің енді-енді қалыпқа кеп жатқан кезі. 
Сондықтан аурухана өткен жылдың тамыз айының 
соңына таман ашылғанымен, науқастарды қабылдау, 
жалпы стационар, бөлімшелер жұмысы қазан, қараша 
айында жандана бастады. Коронавирус індеті әлі 
де бәсеңдеген жоқ қой. Аурухана бүгінгі 
күні де карантин режимінде, науқастарға 
барлық санитарлық-эпидемиологиялық 
талапқа сай қызмет көрсетеді. 

– Аурухананың медициналық 
құрал-жабдықтармен қамтылуы 
қалай? Қысылтаяң кезде қажетті 
құралдардың жетіспеушілігі 
болғанын білеміз.
– Жалпы аурухана базасының меди-

циналық құралдармен жабдықталуы 
жеткілікті деңгейде. Бірақ ахуал күрде-
ленген тұста қосымша аппараттар 
алуға тура келді. Пандемия кезінде 
аурухананың фильтр бөлімінде 180 
төсек орын дайындалған. Оның ішінде 
жансақтау палатасында 20 төсек орын 
және ота залы ашылды. Сонымен қатар 
фильтр және қабылдау бөлімдерінде 
150 медицина қызметкері жұмыс істеді. 
Ауруханада 15373 науқас емделді. Бұған 
қоса пандемия кезінде 30 төсек орынға 
арналған инфекциялық бөлім ашылып, 87 
науқас ем алды. Қабылдау және фильтр 
бөлімдеріне 144 дана орталықтандырылған 
оттегі жүйесі орнатылды. Мұнан өзге облыстық 
аурухананың материалдық-техникалық базасы 
жаңа заманауи медициналық құрал-жабдықтармен 
толықтырылды. Яғни, 326 оттегі розеткасы, 
цифрлық жылжымалы рентген, «С-дуга» рентген-
аппараттары, 3 наркоз және жансақтау төсек орыны, 
9 ИВЛ аппараты алынды.  

– Ауруханада МРТ, КТ аппараттары бар 
ма? Жұртшылық сақтандыру пакеті болса 
да мұндай аппарат қызметі ақылы екендігін 
айтады.
– Иә, бұл ангиография, МРТ, КТ аппараттары 

ауыр техника санатындағы жабдықтарға жатады. 
Екі жыл бұрын жаңа компьютерлік томография 
алып, ескісін жөндеткенбіз. Қазіргі кезде екеуі 
де жұмыс істеп тұр. Алайда МРТ істен шыққан. 
Он жылдан аса уақыт қолданыста болғандықтан, 
жөндеуге келмейді екен. Бірақ бұл ем алатын 
науқастарды МРТ аппаратына ақылы түсіреді деген 
сөз емес. Аймақта басқа емдеу орындарымен (жеке 
клиника) келісім бар. Ауруханадағы науқасты МРТ-
ға түсіру керек болса, тиісті мекеме арқылы тегін 
жүзеге асады. Алдағы уақытта көпбейінді облыстық 
ауруханасы мен кеңес беру диагностикалық 

орталығына екі МРТ аппаратын әкелу жоспарланып 
отыр. Бұл «Nur Otan» партиясының сайлауалды 
бағдарламасында да нақты айтылды. Алдағы 
уақытта жүзеге асуы тиіс. 

– Президенттің денсаулық саласындағы 
жас мамандарды қолдау бойынша тап-
сырмасы бар. Бұл қалай жүзеге асып 
жатыр? Ауруханада  қандай мамандар 
тапшы?
– Ауруханада дәрігер мамандар жеткілікті. Тапшы 

мамандардан тек анестезиолог-реаниматологтарды 
айтуға болады. Бүгінгі күні ауруханада анестезиолог-
реаниматологқа 7 орын бар. Бұл жалпы еліміз 
бойынша тапшы мамандық болып тұр. Медицина 
саласын таңдаған студенттер көбіне терапевт, 
хирург, неврапотолог сынды бағытты таңдайды. 

Негізінен нефролог, неонатолог, анестезиолог-
реаниматологқа сұраныс жоғары. Осы орайда облыс 
әкімдігінің осы салаға бөлетін арнайы оқу гранты 
бар. Алдағы уақытта бізде жұмыс істегісі келетін жас 
мамандарды 3-5 жыл анестезиолог-реаниматолог 
мамандығы бойынша резидентурада оқытсақ дейміз. 
Маман тапшылығын осылай қажетті бағытта оқыту 
арқылы реттеуді көздеп отырмыз. 

– Осы ретте дәрігер біліктілігіне 
тоқталайықшы. Дәрігерлер жыл сайын 
біліктілігін арттырса да, халықтың оларға 
деген сенімі аз. Кейде науқасқа дұрыс 
диагноз қоя алмайтын жайттар кездеседі.
– Медицинада «қиын диагноз» деген түсінік 

бар. Кей науқастың диагнозын анықтау расымен 
қиынға соғып жатады. Ал кейде оған дәрігердің 
біліктілігі жетпейді. Кейде материалдық-техникалық 
жарақтардың жеткіліксіздігі де әсер етеді. Бес саусақ 
бірдей емес. Дәрігерлер арасында да біліксіздік, көңіл 
толмаушылық болады. Кейде ойламаған жерден 
қате кетіп жатады. Мұны ғылыми тілде «ятрогения» 
деп айтады. Кейде науқастың ағзасында ерекшелік 
болады. Маман оны байқамауы, тіпті ол көзге 
көрінбеуі мүмкін. Сол сияқты түрлі жағдай бар ғой. 

Оның бәрін дәрігердің біліксіздігі, қателігі деуге де 
келмейді. Дәрігердің де халық таңдаған, ерекше 
сыйлайтыны бар. Бірдің қателігі үшін бәріне күйе 
жағуға болмайды.  Сондықтан мамандық таңдар 
кезде адамның соған бейімі ескерілу керек. Ол үшін 
мектептен бастап, университет қабырғасындағы 
маман даярлау ісін жүйелеу керек. Мұны денсаулық 
саласының майталмандары үнемі айтып келеді.

– Өзіңіз басшылыққа келген 3 жыл 
ішінде ауруханада не өзгерді?
– Қазір барлық мекемені цифрландыру 

жүйесіне көшіру жүргізіліп жатыр ғой.  Бізде 
аурухана жұмысын сандық технологияға көшіруді 
толық  аяқтадық. Бұрынғыдай қолмен жазып, 
қағазға шұқшиып отыру жоқ. Барлығын уақытылы 
компьютерге енгізеді. Бұл аурухананың есеп-
қисабын, дәріханадағы дәрі қорын, науқастың 
жағдайын, лаборотория, дәрігер жұмысын бір 
жүйеден бақылауға мүмкіндік береді. Сонымен 
қатар қабылдау бөлімін қайта жаңғыртып, 
халықаралық стандартқа сай еттік. Медицинада 
«триаж система» деген ұғым бар. Қазіргі таңда 
қабылдау бөлімі сол системаға сәйкес жұмыс 
істейді. Одан бөлек симуляционды орталық 
ашып, оны қажетті құралдармен жабдықтадық. 
Орталықта мамандарға зейнетке шыққан 
реаниматолог дәрігеріміз науқасты дұрыс егу 
(укол салу), катетерді дұрыс орнату, интубация, 
клизма жасау, қан қысымын дұрыс өлшеу, жүрекке 
массаж жасау сынды т.б шеберлік сабағын өтеді. 
Әр бөлімшенің сабақ кестесі жасалған. Сондай-ақ 
қазір реабилитацияға көп көңіл бөлінуде. Бұл ретте 
аурухана жанынан емдеу-сауықтыру орталығын 
да аштық. Ондағы 4 бө лімшеде аурудың санаты 
бойынша ем жүргізіледі. Бір ақ індетке байланысты 
орталықты фильтрге беруге тура келді. Вирустың 
қаупі сейілсе, орталық жұмысы қайта жанданады. 

– Жемқорлықпен күрес қалай жүргі-
зілуде?

– Бұл ретте аурухананың заңгер маманы жұмыс 
істейді. Арнайы уақыт белгіленіп, жұмыс кестесі 
бекітілген. Соған сәйкес дәрігерлермен кездесіп, 
жемқорлық салдары аясында ақпараттық-түсіндірме 
жұмысын жүргізеді. Одан бөлек денсаулық сақтау 
басқармасының заңгерлері де осы бағытта кездесу 
ұйымдастырады. Жалпы дәрігерге рақметін ай-
тып, сый жасағысы келетіндер көп қой. Ондай 
кісінің дәрігермен де, басшылықпен де байланыс 
жасауына кедергі жасаймыз. Есік алдынан бөгде 
адамның кіруіне бөгет боламыз. Мұның барлығын 
күзетшілерге, қабылдау бөлімінің қызметкерлеріне 
ескертіп қойғанбыз. 

– Қазір жұртшылықты 1 ақпанда баста-
латын вирусқа қарсы жаппай вакцинациялау 
талабы алаңдатуда. Халықта қорқыныш 
бар. Бұған сіздің көзқарасыңыз қандай? 
Өзіңіз екпе салдырасыз ба?
 – Бүкіл әлемді жаулаған пандемияны жоюдың 

бірден-бір жолы вакцинация жасау, иммунитет 
қалыптастыру. Сондықтан бұған оң көзқарастамын. 
Жеке басым вакцина салдырамын. 

– Әңгімеңізге рақмет!  

Сұқбаттасқан Айдана СЕЙІЛ
Суретті түсірген Нұрболат НҰРЖАУБАЙ

сұхбАт

нұридин әмитоВ,
көпбейінді облыстық 

аурухананың бас дәрігері: 

«ДӘРІГЕРГЕ АЛғЫС АйтЫп, 
СЫй ЖАСАуДЫҢ ҚАЖЕтІ ЖОҚ»

Жаһандық пандемия денсаулық пен 
дәрігердің қадірін жіті ұқтырды. Елімізде 
былтыр наурызда өршіген індет аймақтағы 
медициналық мекемелердің режимін 
өзгертіп, дәрігерлердің вируспен күресуіне 
тура келді. Бұл ретте көпбейінді облыстық 
ауруханасы да күшейтілген жұмыс кестесіне 
көшкен. Бүгінде ахуал тұрақталғанымен, 
қауіп сейілген жоқ. Ал аталған орталықта 
жұмыс барысы қазір қалай жүруде? Осы 
орайда көпбейінді облыстық ауруханасының 
бас дәрігері, облыстық мәслихат депутаты 
Нұридин Әмитовпен сұқбаттасқан едік. 

Айдана СЕЙІЛ

Кейіннен кезінде Қызылқұм 
өңіріне белгілі болыс болған 
Алтынбек Абылаевтан хабар 
жетіп, туған елге келуге жол 
ашылады. Осылайша, Самар қан­
дағы барша ағайынның басын 
қосып, елге оралған Көшекбай 
Сартаев егін шілікпен айналысады. 
Осында жү ріп «Жаңатұрмыс», 
«Жасқайрат» елді мекенін құруға 
үлесін қосады. 

Отбасын құрып, екі баланың 
әкесі атанған тұста сұрапыл 
соғыс басталып, қан майданға 
аттануға тура келеді. Өзінен 
кейінгі екі іні сімен бірге соғысқа 
аттанып, 1942 жылы Атбасарда 3 
ай алғашқы әскери дайындықтан 
өтеді. Сталинград үшін шайқаста 
басы мен оң иықтан жарақат алса 
да аяққа қайта тұрған жауынгер 
Калининград шайқасында ауыр 
жараланады. Осы жолғы жа­
рақаты ауыр болғандықтан елге 
келіп, егін шілікті кәсіп етеді. 

Бұрынғы Киров, қазіргі Ақ­
суат ауылдық округі құрылған 
тұста Көшекбай Сартаев колхоз 
бақта шы сы болады. Ауылдың 
ауыл шаруашылығы саласында 
егін және мал басын көбейтуге 
атсалысқан. Еңбегі еленіп 
«Бесжылдықтың үздігі», «Мал 

шаруашылығын өсіру шебері» 
төсбелгісімен ма ра патталған. 
Бір неше рет мал шаруашылығы 
саласының үздігі, ауыспалы ту 
иегері болды. Соны мен бірге 
«Жеңіске 30 жыл» «СССР Қарулы 
күштеріне 60 жыл» медальдарын 
иемденген. Ол жары Айқызбен 
4 қыз, 2 ұл тәрбиелеп, өсірді. 
Үлкен ұлы Наурызбай – ауыл 
шаруашылығы, екінші ұлы 
Бақтыбай – ішкі істер саласының 
зейнеткері. 

Жасынан ақиқатын айтатын 
шыншыл, көпшіл, батыл азамат 
ел үшін еңбек еткен ер.  Оның 
бойынан ақсақалдыққа тән бар­
лық қасиетті табуға болады. 
Көпке үлгі болған Көшекбай 
ақсақал ауыл ішіндегі түйткілді 
мәселені шешуге, елге көмек 
көрсетуге дайын, халықты ауыз­
бірлікке бастай білетін, – дейді 
ол кісіні көргендер. Аталы 
сөзі жерде қалмаған ақсақал 
ел арасында сынықшы ретінде 
де танымал еді. Бүгінде ауыл 
жұрты  арда азаматтың есіміне 
көше атауы берілсе деген тілегін 
жасырмайды.  

Айдана 
сАйдуЛЛАҚЫЗЫ

кӨШ БАСтАғАН 
МАйДАНГЕР

Қалаға қарасты Ж.махамбетов 
ауылының әлеуметтік дамуына үлес 

қосқан ардагер, ауыл шаруашылығы 
саласының үздігі Көшекбай сартаев 

1903 жылы Қызылқұм елді мекенінде 
туып өскен. отбасында 5 ағайынды 

Көшекбай үйде ұлдың үлкені 
болды. Жастық шағы заманның 
ашаршылық тұсына тура келіп, 

туған жерінде оба ауруы тарап, ел 
жан сауғалаған тұста ол ата­ана, 
ағайын­туыс, бауырларын алып, 

самарқанд қаласына бет алады. Өзі 
көш бастаған Көшекбай осылайша 

көрші елге табан тіреп, сонда 
тіршілік етеді. 

Осылайша он мыңнан астам азамат қатысқан қарсылық шарасы орын 
алып, басты талап «Навальныйге бостандық» үндеуіне ұласты. Билік те 
мұндай іс орайын күтпесе керек, өз ұстанымын «ә» дегеннен білдіріп, қатаң 
шаралар қолданды. Себебі ереуілді басуға жасалған әдіс аса бір гуманды 
қадам деп айтуға келмейтін тәрізді. Жиналғандардың жан айқайы, соққыға 
жығылған аза маттар, күштік құрылым сүйреген адамдар бейнежазбаға ілігіпті. 
Содан болар, әлеуметтік желілерде «әлсіз» топты аяусыз жаншып, жас пен 
жынысқа қарамай күш көрсеткен тәртіп сақшыларының жұмысы наразылықты 
ушықтыра түсті. 

Бұған дейін де Навальный бірнеше толқуға түрткі болғаны мәлім. 
Мәселен, 2002 жылы «Газпром», «Роснефть», «Транснефть» және «Газпром 
нефть» мемлекеттік корпорациялардың қазынадан қаржы жымқырғанын 
дәлелдеуге тырысқан болатын. Сонымен қатар 2012 жылы шенеуніктерге 
құны 1,5 млн рубльден қымбат қызметтік көлік сатып алуды тоқтататын 
заң жобасын әзірлеумен де аты шыққан еді. Заң жобасына электронды 
қол жиналып, нәтижесінде РФ мемлекеттік қызметкерлерге бюджет 
қаржысына қымбат көлік  сатып алуды тоқтататын тәртіп бекітті.  Осындай 
жетістіктерден соң А.Навальный видеоблог жүргізуді қолға алып, Игорь 
Шувалов пен Дмитрий Медведев секілді лауазым иелерінің заңсыз қаржы 
көздерін әшкерелеуге кіріскен. Енді міне, президентке «ауыз салған» әрекеті 
толқуға түрткі болды.

Дегенмен елдің бәрі Навальныйды шындық жақтаушысы деп қабылдайды 
десек, жалған болар. Алаңға шыққандар арасында аталған себептерден 
бейтарап, әлеуметтік олқылық, жүйедегі қателікті оңалтуды көздеген пікір 
иелері де жетерлік. 

ЕЛ НЕ дЕйді?
Апта бойы әлемдік ақпараттық агентіктердің де аңдығаны Мәскеу болды. 

«The New York Times», «Sunday Times», «The Wall Street Journal» газеті 
мен «BBC», «CNN» телеарналары оқиғаға сыни көзқарас білдіріп, биліктің 
наразылықты «жаншуын» – Путиннің Батыста кеткен жан ашуын халқынан 
алғаны деп топшылауда. Әрине, ауыр мәлімдеме. Оған қоса АҚШ үкіметі 
тұтқындалған ереуілшілерді босатып, тергеуді ашық түрде жүргізуді ұсынса, 
Франция билігі әлем елдерін Ресейге қарсы жаңа санкция салуға шақыруда. 

«The New York Times» газетінің ресми сайтында Антон Трояновскийдің 
«Көптен кездеспеген қарсылық» атты талдауын жариялап, наразы азаматтардың 
алаңға шығу себебін саралаған. Мақалада Карнеги атындағы Мәскеу 
орталығының саясаттанушысы Андрей Колесниковтің пікірі ерекше көңіл 
аудартты. Саясаттанушы халықтың көтерілуін «Навальный» себебінен өзге 
мынадай пайымға сүйейді: «Қазіргі жастар өткен буынға қарағанда радикалды 
ойлауға бейім. Олар жаңарған Ресейде өмір сүргісі келеді. Бұл буын – Путин 
билігі тұсында өмірге келгендер. Олар Навальныйді сырттан оралған отансүйгіш 
деп қабылдап, Путинді ескілікті ұстанатын басшы есебінде қабылдайды» деген. 

Сонымен бірге «Sunday Times» Ұлыбритания басылымы да Навальныйды 
батыр санатына қосып отыр. Басылымның ресми сайтында: «Навальныйдың 
батылдығы туралы бірдеңе деу қиын. Бірақ «Новичок» уымен уланған адамның 
қатерге қарамай, еліне қайта оралуы үлкен тәуекел екені сөзсіз. Осыдан 
Навальныйдың «диван батыр» емесін байқауға болады» деген сарындағы 
мақала жариялады. 

Бір қызығы, А.Навальныйдың ұстанымы мен салмағы жөнінде Ресейдегі 
зиялы қауым мен саясаткерлер екі ұдай пікірде. Анығы, екі түрлі күдікте. 
Алғашқысы Навальный орыс қоғамын теңселтуге келген «қой кепіндегі Батыс 
қасқыры» деген күдік болса, соңғысы оны бүгінгі жүйенің соңына жетуші 
«шырақшы» деп пайымдайды. Осы орайда орыстардың Навальныйға бүйрегі 
бұрған тағы бір кезеңді айта кеткен жөн секілді. 2014 жылғы радиосұхбаттың 
бірінде Навальный Қырымға қатысты өз ойын жариялаған еді. Ол Путиннің 
әлемдік адам құқықтары қағидасына қайшы келіп, Қырымды өзіне қаратқанын 
айта келе: «Қазіргі жағдайда Қырым Ресейдің қол астына қарайды. Ресейдің 
бөлшегі. Қырым біздікі» деген болатын. Сондықтан жастардың оны ұлтшыл 
деп қабылдап, еркіндікке шығаруға жан ұшыруының мәнісі де орыс дүниесімен 
мүдделес ұстанымында жатқандай көрінеді.

«ХАН САРАйЫНАН» 
ШЫҚҚАН Шу 

немесе Навальный деген кім?

Басы 1­бетте

Ақмешіт АптАлығы

«Ауыл тілі» газеті. Қазақстан Республикасы 
Президентінің мұрағатындағы 141­қор, 1­тізбе, 998­
іс, 110­парақтағы мәліметтерде бұл басылымның 
өлкенің партия комитеті, кәсіпшілер одағының және 
Сырдария губерниясының атқару комитетінің 1926 
жылдың 20­шілдесінен 1929 жылдың 12­ақпанына 
дейін Қызылорда қаласында шығып тұрған апталық 
шаруа газеті болғаны көрсетілген. 

Біз сілтеме жасап отырған Қазақстан Респуб­
ликасы Президентінің мұрағатында сақталған де­
ректерге сүйенсек бұл – ауыл шаруашылығына 
арналған тұңғыш салалық газет. Осы мұрағаттағы 
141­қор, 1­тізбе 1562­іс, 443­парақта: ««Ауыл 
тілі» газеті 1926 жылы қазан айында берген 
есебінде, газеттің 4 беттен, 1500 данамен тара лып, 
редакторлық қызметті Жалау Мыңбаев атқара­
тындығын, газет редакциясында түрақты партия 
қатарында бар Б.Байтоғаев, С.Мұқанов, Б.Майлин 
сияқты қызметкерлер еңбек ететіндігін білдірсе, 
1928 жылы газеттің тиражы тамыз айында 263 
болса, қарашада 1256­ға дейін көтерілген» – 
деп жазылған. 1926 жылы партиялық тексеріс 
нәтижесінде газеттің №1 санында «Қазақ тіліне 
шағым», «Бөртешілердің арманы» деген мақалалар 
жарияланып, онда партия­кеңестің қоғамдық 
жұмысындағы кейбір кемшін тұстары сынға 
алынған. «Газет партияның ұлтаралық саясаты 
мәселесін мүлде көтермеді. Шаруа басылымы 
болса да оның көпшілік мате риал дары 1916 жылға 
арналды» делінді тексеру есебінде. Бұл газетте 
қызмет ететін 52 ауылдық тілші болған. М.Дулатов 
«Ауыл тілі» газетінің белді қызметкерінің бірі 
болды. Қазақстан Баспа комитетінің баспасөз 
бөліміне жазған хатында «Мен «Ауыл тілінде» 
қызмет еткенде газеттің тіліне ажарлық (кейбір 
хаттарды түзеу), газеттерден керекті хабарлар теріп 
алу, орысша жарлық­үндеуді аудару... қызметтерін 
атқардым, мақала жаздым», – деп келтіреді. 

Голощекиндік «Кіші Октябрь» саясаты аясында 
1926 жылы 25­30 қарашасында өткен БК(б)
П Қазақ өлкелік комитеті мен өлкелік бақылау 
комис сиясының біріккен пленумында ауылды 
кеңестендіруде партия ұйымдарын құрудан, ауыл 
коммунистерінің мәдени­саяси деңгейін көтеру, 
ауылдық кеңестерге басшылық жасау, кедейлерді 
«Қосшы» одағына және батырақтарды Егіншілік 
және орман қызметкерлері кәсіптік одағына 
(Рабземлес) ұйымдастыру, бұқаралық науқандар 
өткізу сияқты шараларды жүзеге асыруды мін­
деттеді. Осы тұста «Ауыл тілі» газеті де партияның 
кеңестендіру саясатының күші ретінде құрылған 
«Қосшы» ұйымының жұмысын назардан тыс қал­
дырмай, ұйымның маңызын оқырмандарға түсін­
діруге тырысты. 1926 жылғы 2 санында жария лаған 
«Қосшы» ұйымы қандай ұйым?» деп ата  латын 
мақалада кедей шаруа, батырақ, малайлар мен 
орташаларды біріктіретін, соларды жуан жұды­
рықтылардан қорғайтын, жұмыстарының іргелі 
басуына басшылық жасап, жөн сілтейтін ұйым 
екендігі түсіндірілді. 

«Ауыл тілі» газеті сол кезеңдегі барлық басы­
лымдар сияқты оқу, денсаулық, ауылды кеңес­
тендіру, қазақ байларын тәркілеу, индустрияландыру 
мәселелерін көтерді. 

Газет бетіне «Шаруа күні», «Бұрын қазақта 
той көп болатын», «Мал аурулары» сияқты 
ауыл тілшілерінің және Алтайдың «Қазақ 
инженері Сәтбайұлы Қаныш», Ж.Аймауытовтың 
«Құтыру», Ғ.Мүсіреповтің «Үлгі боларлық 
ауыл», С.Сейфуллиннің «Ауыл байғұс мінекей» 
мақалалары, С.Мұқановтың «Қысқы кіреші» өлең­
дері, Б.Майлиннің «Рахиланың көк тұсағы» әңгімесі, 
І.Жансүгіровтің «Қонақтар мен қожайын» сықағы 
ең алғаш осы газетте жарияланды. «Ауыл тілінің» 
сол кезде «Еңбекші қазақ» газеті жазғандай, «Ауыл 
тілі»  ауыл шаруасына арналған жаңа газет болды. 

«Ауыл тілі» газеті ауылды кеңестендіру күре­
сінде өзіне жүктелген міндетін абыроймен орындап, 
1929 жылы 12­ақпанда 129 нөмірінен кейін өзінің 
шығуын тоқтатты. 

«Әйел теңдігі» журналы. «Әйел теңдігі» жур­
налы БК(б)П­нің Қазақ өлкелік комитетінің әйелдер 
бөлімінің органы ретінде Қызылорда қаласында 
шығып тұрды. Оның редакторлық қызметін Сара 
Есова атқарды. Журнал 1925 жылдың 5 мамырында 
өлкелік партия комитетінің жанындағы әйелдер 
бөлімінің газеті ретінде «Теңдік» деген атпен 
Орынборда шығарылған. 1926 жылдың шілдесінен 
бастап Қызылорда қаласында «Теңдік» газеті 
журналға айналып, «Әйел теңдігі» деп аталды. 
Журналдың редакторлық қызметін 1925­1932 
жыл дары Сара Есова, 1932­1934 жж. Нұржамал 
Сәнәлиева, Нағима Арықовалар атқарды. Кейіннен 
журнал аты бірнеше өзгеріске үшырады. Қазірде 
«Қазақстан әйелдері» деген атпен шығады. 
Журналда Нағима Арықова, Нәзипа Құлжанова, 
Алма Оразбаева, Әмина Кемелова, Зейнеп 
Тоқберлина және тағы басқа қыздар қызмет етіп, 
қазақ әйелдерін жаңа өмір ағысына, қоғам ісіне 
тарта білді.

«Әйел теңдігі» журналына жарияланған 
М.Дулатовтың «Қазақ әйелі» деп аталатын мақа­
ласында қазақ қыздарын әдет­ғұрып бойынша 
атастыруы бесіктен басталатындығы, тіпті кей 
жағдайда ананың құрсағында жатқан кезде атас­
тыратындығы, бұл «қарғы бау» деп аталатын дығы 
келтірілген. Ол «құда болу, киіт кию, мінт алу» 
сияқты жоралғымен жалғасатындығы, егер қызды 
атастырған адам қайтыс болса, оны «әмеңгерлік» 
жолмен ағасы немесе інісі, туысқандарының бірі 
алатындығы айтылады. Бұл жерде автор малы бар 
шалдың жас қызды атастыратындығын, «Қызды 
шал екең алмайды, мал екең алады» деген мақалдың 
туындағаны осыдан дейді.

Журнал редакторы Сара Есова басылымның 
бүкіл Қазақстан әйелдеріне таратуда губерниядағы, 
уездегі әйелдер бөлімі арқылы насихаттау қажет 
деп көрсетті. Журнал ауылды жерлерге бар­
майтындығын, тіпті ауылдан әйел жазушылардың 
жоқтығын, қазақ әйелдеріне журналдың тигізетін 
маңыздылығы зор екендігін баса жазды. Қоғам 
өміріне белсене араласып, теңдік жолында күресіп 
жүрген әйелдер турасында журналға қысқаша 
болса да жариялап отырды. Бұл бір жағынан, 
қызметке араласып жүрген қазақ әйелдерінің рухын 
көтерсе, екіншіден, әлі ескілік шырмауынан шыға 
алмай отырған қазақ әйел, қыздарының арасында 
қызығушылық тудыратындығын көрсетті. Сара 
Есова «Әйел теңдігі» журналының 1926 жылғы 
№12­13 санына жариялаған «Қатарымыз көбейіп 
келеді» деген мақаласында: «Осы кезде кеңестің 
төменгі құрылысында қазақ әйелдері де көріне 
бастады. Бұл әйелдердің ішінде қызметі, еңбегімен 
танылған жақсы, жігерлі әйелдер бар. Теңдік 
іздеп, оқу­білім қуып, ауылдан келген әйелдер оқу 
ордамызда да көбейе бастады», – деп жаза келе, 

олардың қатарына Ағжан Аман келінін, Қамаш 
Жарылқамысқызын, Қайша Омартбайқызын, 
Меруерт Қоянбайқызын атайды.

Журнал тілші болғанның өзінде журналға 
не жазылуын білуі абзал екендігін де ескертті. 
Мәселен, «Тілшілер не жазу керек?» атты мақалада 
тілшілердің газет пен журнал айырмасын білудің 
қажеттігін келтірді. Оған маңызын жоғалтпайтын 
мақалалар жариялануы керектігін атайды. Жур­
налдың түпкі мақсаты – қазақ әйелдерінің сана­
сезімін ояту, оларға саясат тәрбиесін беру екендігін 
де естеріне салады. Бұл ақпарат Қазақстан 
Республикасы Президентінің мұрағатындағы 
141­қордың 1­тізіліміндегі 2234­ 58­парақтағы мәлі­
меттерде тұр.  

«Әйел теңдігі» журналының «Жалпы бөлімінде» 
әйел бөлімдерінің алдына қойылған аса маңызды 
мәселелер мен олардың орындалу барысы, әйелдер 
бөліміне жүктелетін міндеттер, қальңмал мәселесі, 
сауатсыздықты жою барысына қатысты жүргізіліп 
жатқан шаралар, қызыл отау жұмысы және тағы 
басқа әйелдерге аса қажетті өткір деген мәселелер 
көтерілді. Қазақ әйелдерінің Қазан төңкерісіне 
дейінгі ауыр жағдайы, мал есебінде сатылып кетуі, 
ал Кеңес өкіметі орнағаннан кейін бұрындары үйден 
шықпайтын қазақ әйелдерінің еңбекшілер қатарына 
қосылуы журналдың басты тақырыбына айналды. 
Журналдың «Әдебиет бөлімінде» әйел тақырыбына 
арналған әңгімелер мен қазақ қыздарының өлеңдері 
жариялана бастады. Ә.Бөкейхановтың «Қыр қазағы» 

деген бүркеншік атпен жазған «Ақсақ кемпір» 
атты әңгімесі («Әйел теңдігі».­1927.­№10­11.­109­
112б), Бейімбет Майлиннің өлең, әңгімелері, атап 
айтқанда, «Раушан коммунист», («Әйел теңдiгi».­ 
1927.­N10­11.­ 88­104 б.;N12.­ 48­58 б.;1928.­ N2.­
50­55 б.;N4.­70­82 б), Малай деген бүркеншік 
атпен жарияланған «Айымкүл»,(«Әйел теңдiгi».­ 
1926.­N1.­ 35­37 б. «Ел күйеуi» сол сияқты, «Ерлiк 
құрбаны», «Әже», «Некеқияр»,  Ж.Аймауытовтың 
«Ақ білек», Қошке Кемеңгеровтың «Назиқа», 
Шолпан Иманбаеваның теңдік, бостандық жолында 
жазылған «Жалшы әйелдер аузынан», «Октябрь 
мей рамы» сияқты әдеби туындылары жарияланған.

Ал «Дені саудың ­ жаны сау» айдарында 
Нәзипа Құлжанова, Аққағаз Досжанова, Сара 
Қапакелінінің отбасылық тазалық, бала мен әйел 
күтімі, жұқпалы аурулармен күресу барысы 
турасында дәрігерлердің кеңес берген мақалалары 
басылып, оқырмандарын салауатты өмір сүруге 
шақырды. Партияның саясатына байланысты 
журналда қандай тақырыпта мақала жарияланса 
да оның мазмұнында үкімет пен партия саясатын 
қолдау және насихаттау, партия бағытынан 
ауытқушыларға қарсы күрес жүргізу сияқты 
мәселелер жиі қозғалып отырды. Әйтсе да журнал 
20­30­жылдардагы Қазақстанның қоғамдық­саяси 
өміріндегі өзгерістерге қазақ әйелдерінің қатысу 
барысын айқындауда көп көмек тигізеді.

Журнал 1934 жылы БК(б)П Қазақстан өлкелік 
комитетінің қаулысы бойынша жабылып, оның 
редак циясы «Ауыл коммунисі» журналымен 
қосылды. 

«Денсаулық жолы» журналы. 1929­1932 жыл­
дары Қызылордада денсаулық сақтау мәселелеріне 
арналып, қазақ тілінде шығып тұрған журнал. Оның 
1929 жылы тамызда жарық көрген 1­санының 36 беті 
араб әріптерімен, 4 беті латын әріптерімен теріліп, 
4 мың данасы тарады. «Денсаулық жолының» 
жарыққа шығуына игі ықпал еткен Қазақстан 
Денсаулық сақтау халық комиссары М.Тәтімов 
алғашқы жылдары бас редактор (1929–30) қызметін 
қоса атқарған. 1930–32 жылдары Б.Әбдірахманов 
пен С.Аспандияров бас редактор болды. 
Х.Досмұхамедұлының мақалалары журналда жиі 
жарияланып тұрды.

«Денсаулық жолында» әйел гигиенасы, тазалық 
мәселесі мерзімді басылымдардың бір тақырыбы 
болды. Бүндай тақырыппен көбіне дәрігерлер 
мақалалар жазып, әйелдерге ақыл­кеңес беріп отыр­
ған. Мәселен, Аққағаз Досжанова «Денсаулық жолы» 
журналдарына мақала жариялап, тазалық, тәрбие 
жүкті әйелге қалай керектігін айта отырып, жас 
баланы қалай тәрбиелеу, күту жөнінде ақыл­кеңес 
берсе, ал Мағрипа Қойайдарқызы үйдің тазалығын 
сақтау, киімді таза кию, жұқпалы аурудан сақтау 
жөнінде ақыл­кеңес берген. Рахия Ермеккеліні де 
босанатын жүкті әйелдер мен жас баланы қалай 
күту жөніндегі ой­пікірін аталмыш журналға жа­
риялап, оқырмандарымен бөліседі. «Денсаулық 
жолы» журналының тарихына қызыққан адам 
бұл мәліметтерді аталған басылымның 1929­№2 
санынан оқи алады. 

Журналға мал дәрігерлігі саласы бойынша 
М.Титақұлының «Аурудан өлген малдың өлексесі 
және олардың зияны» атты малшаруашылығына, 
санитарлық тазалыққа  байланысты келелі мақаласы 
жарияланды («Денсаулық жолы»1931­№5­13­
16бб). Осы журналдың 1931жылғы №1 санына 
С.Асфендияровтың «Денсаулық сақтау майданын 
жетілдіру керек» деген мақаласы жарияланды. 
Мақалада сол кездегі жергілікті халық арасында 

өлім­жітім көптігін, елдегі құрт ауруы, безгек, сүзек 
және тағы басқа жұқпалы аурулардың алдын алу 
жөніндегі нақты ұсыныстар айтылған. Сол сияқ­
ты, Ж.Досмұхамедұлының «Адамның тән тірлігі», 
А.Сейітовтің «Ел ішіндегі науқастар және денсау­
лық қорғау жұмысы», Ж.Аймауытовтың «Құтыру: 
(Аурудың белгілері және оны танудың жолдары)»  
және т.б. мақалалары жарияланып тұрды.

Журнал 1932 жылы жұмысын тоқтатты. 1990 
жылы «Денсаулық» деген атпен қайта шыға 
бастады. 

«Жаңа әдебиет» журналы. Қазақстан партия 
ұйымының көмегімен  жазушылар ұйымы 1928 
жылдың 1 қаңтарынан бастап, бұрынғы бірер рет 
шыққан «Жыл құсы» деген жинақтың орнына дербес 
журнал шығарды. Журнал 1928­1932 жылдары 
Қызылорда қаласында, кейін Алматы қаласында 
шығып тұрды. Оны сол дәуірге сай «Жаңа әдебиет» 
деп атаса, осы күнгі журнал «Жұлдыз» деп аталады. 

«Жаңа әдебиет» журналының 1928 жылғы 
1­ші саны көркем туындыдан сол кездегі жас ақын 
Т.Жароковтың «Аэроплан»  дейтін әйгілі өлеңімен 
ашылған. 

«Жаңа әдебиет» журналы 5 бөлімнен тұрды: 
әдебиет бөлімі, сын бөлімі, халық әдебиеті 
бөлімі, үйрету­үйрену бөлімі, күлкі­сықақ бөлімі. 
Мәселен, журналдың 1928 жылғы №10 нөмірінде 
1­бөлімде – Ілиястың «Қос аяқ», Әлкейдің «Кезген 
күндер», Жүсіпбектің «Күнекейдің жазығы», 
М.Көшекұлының «Қыз анасы» әңгімелері, 

2­ бөлімде М.Горькийдің «Мен жазуды қалай 
үйрендім» әңгімесінен Ильястың аудармасы, 3­бө­
лімде Абдулланың «Асаубай тақпағы», 4­бөлімде 
Ақылдың «Қалай жазу керек», Малайбайұлының 
«Қуларды кеңестен қуу» пьесасы, 5­бөлімде­ 
Мағзымның «Не қызық?», Бүргенің «Кім күшен­
шек?» сықақ әңгімелері жарық көрген. Байқап отыр­
ғанымыздай журналда авторлардың көпші лігінің 
бүркеншек есімдері қолданылған.

Журнал беттеріне тарихи, танымдық зерттеулер 
көптеп жарияланды. 1929 жылдың №1 санында 
«Жаңа әдебиет» журналына жарияланған 
«Әзірет Сұлтан» атты көлемді мақаланың авторы 
Ж.Аймауытов Қожа Ахмет Ясауидің неліктен 
«Әзірет Сүлтан» аталуының мәнісін бірнеше ғылыми 
зерттеулерге сүйене, айқындауға тырысты. Әмір 
Темірдің өмірі мен қызметіне арналған ирандық 
Шарафатдин Әли Иаздидің «Зафарнамасында» 
Қожа Ахмет туралы мағлұматтар барлығы жөнінде, 
бұл кітаптың Түркістан қаласына 35 шақырым 
«Ясы» деген қалада жазылғандығын келтіре 
отырып, Қожа Ахметтің «әулие» атануының себебін 
анықтайды. Оның ойынша, Қожа Ахметтің «әулие» 
атануы төңіректегі елге би болып, әділдігіне 
мұсылман түгіл христиан дініндегі адамдар іздеп 
келіп бітім айтқызғандығынан. Тарихта қатыгез 
атанған Ақсақ Темірдің тарихи образын сомдауда               
Ж.Аймауытов оны жақсы қырларымен танытпаққа 
тырысады. Оның мәдениет орнатуға қам қылып, 
араб, парсы, үнді мемлекеттерінен ғалымдар мен 
өнерпаздар алдырып, мектеп­медресе салдырып, 
оларға дәріс оқытқызғандығын, ең бастысы 
Қожа Ахмет Ясауиға арнап өшпес белгі ретінде 
мешіт салғызуын үлгілі іс санайды. Мақалада 
көрсетілгендей, Әмір Темір Қожа Ахмет Яассауидің 
мешітін жер жүзінде жоқ, аса керемет қылып 
салмаққа бекінген. Бұл мешіт үлкендігімен, 
сұлулығымен, айбындығымен ерекшеленіп, жабайы 
елдерге мешітті көргенде үрейленетіндей әсер 
қалдыруы тиіс болған. Мешітті салдыруға Ақсақ 
Темір парсы шебері Хүсейін Ширазиды алдырған. 
Автордың жазуынша, Ақсақ Темір ол мұратына 
жетпеген. 1397 жылы басталған мешіт құрылысы 
оның қайтыс болуына байланысты бітпей қалады.

Ж.Аймауытов бұл мешітті аяқтамақ болған 
Ғабдолла хан турасында да мәліметтер келтіреді. Хан 
Ақсақ Темірдің жобасын 4 есе кішірейтіп, биіктігін 
де жеткізе алмаған, күмбезін де бүрістіріп жіберген 
дейді. Мешіттің сыртына Қоқан хандары биік қорған 
соғып, мылтық ататын арнайы тесіктер жасатқан.

Сондай­ақ ол Әзірет Сұлтан мешітіне жөндеу 
жұмыстарының жүргізіліп жатқандығы туралы 
түрік, парсы журналдарына жарияланғандығын 
айтып, өз жерімізде мешіт қүрылысының не болып 
жатқандығын білу үшін мерзімді басылымдарға 
жариялау, оған үкімет жәрдем берсе деген ұсыныс 
айтады. 

1920 жылдарда Абай және оның ақындығы 
туралы әдебиетшілер арасындағы тартысқа 
байланысты журналдың 1928 жылғы 3­5 санында 
С.Мұқановтың «Әркім өзінше» ойлайды» деген 
материалы жарияланған. Бұл мақаласында 
С.Мұқанов  Ы.Мүстамбаевтың «Қызыл Қазақстан» 
журналыңда жарияланған мақаласына жауап 
жазып, өзінің «Абай – байшыл ақын» деген 
тұжырымын тағы да «дәлелдеп» шығады. Осыған 
байланысты журналдың сол жылғы 7­8 сандарыңда 
Ы.Мұстамбаевтың «Абай» деген көлемді мақаласы 
жарияланған. Бұл мақаласында автор Абай 
шығармаларына тек қана таптық тұрғыдан қарамау 
керектігін айтып, оның ақындық шеберлігін нақты 
мысалдармен дәлелдеуге әрекет жасайды. Журналда 
Б.Майлиннің «Даудың басы Дайрабайдың көк 
сиыры»,  «Көктеректiң бауырында», «Қанды кек», 
«Қара шелек» секілді әңгімелері, Ж.Аймауытовтың 
«Күнікейдің жазығы» повесі және тағы басқа ұлт 
зиялыларының шығармалары мен әлем классиктері 
шығармаларының аудармалары жарияланып отырды.  

«Жаңа мектеп» журналы. Қазақстан халық ағарту 
комиссариятының органы «Жаңа мектеп»  журналы 
1925­29 жылдары Қызылорда қаласынан шығып 
тұрды. Журналдың қалыптасуына А.Байтұрсынов, 
Ә.Бөкейханов, Ж.Аймауытов, С.Сейфуллин, 
М.Әуезовтер ат салысты. Дәуір талабына, заман 
ағымына карай, журнал әртүрлі аталды. 1933­1934 

жылдары  «Политехникалық мектеп», 1934­1939 
жылдары «Ауыл мұғалімі», 1939­1960 жылдары 
«Халық мұғалімі» делінсе, 1961 жылдан қазіргі 
атауы «Қазақстан мектебі» болып шығады. 

«Жаңа мектеп» журналының 1926­1929 жыл­
дардағы беттерінен сол кездегі оқу­ағарту жайын 
көруге болады. Ол айына бір рет шығып тұратын 
ғылыми­педагогикалық журнал болды. Оның ғы­
лыми педагогика, аймақтану, жалпы білім, әдебиет 
бөлімі, ресми бөлімдері болды. Басылым беттерінде 
Әуезовтің қолтаңбасы сайрап жатыр. 1927­1928 
жылдары жас Мұхтардың әйгілі «Қараш­Қараш 
оқиғасы» кітап болып шықпай тұрып, үзбей 
журналда басылды. Сондай­ақ жазушы журналдың 
әдебиет бөліміне қызу араласып, бірқатар зерттеу 
мақала жазды. 

Аймақтану бөлімінде Қазақстанды Ресейдің 
отар лауы, ел ішінде көтерілістер жайында бірқатар 
мақалалар жарияланып отырды. Соның бірі – Исатай 
мен Махамбет көтерілісі. А.Мамытұлының «Жаңа 
мектеп» журналының 1927 жылғы №1 санында 
«Исатай мен Махамбет» атты мақаласында қызықты 
мәліметтер келтірілген. Мақалада көрсетілгендей, 
ел аузында айтылып жүрген сөздерге қарағанда, 
Исатай батыр Тайман баласы ер көрінеді, от 
ауызды, орақ тілті адам болған. Анау­мынау адамға 
ашылмайтын хан Жәңгірдің есігі Исатайға қашан 
келсе де ашық болған. Ханның үйіне кіргенде 
отырған билерді баса, жанша сөйлей кіріп, олардың 
меселін қайтарып тастап отырған.

Мақалада Исатайдың «Хан ұлына қаспын, 
қара ұлына баспын» деп ұран салып Жәңгір ханды 
шабамын дегені қара халықты жұмыла оның артына 
еруге алып келіп, Орданың күншығыс жағындағы 
150­160 шақырымдай жерде қол жиналып, бұл ең 
ірі көтеріліске айналды деп келтірілді. 

Журналдың 1926 жылғы №1 санында Патшалық 
Ресейдің отарлық саясатына қарсы Сыр өңірі 
қазақтарының көтерілісі жайында «Жанқожа батыр 
Нұрмағамбет баласы» атты мақала жарияланған. XIX 
ғасырдың 50 жылдары Хиуа хандығының агрессивтік 
саясатына, орыс отаршылдығына қарсы Сырдария 
бойы қазақтарының Жанқожа Нұрмағамбетұлының 
қолбасшылығымен болған күрес барысы, 
Жанқожаның жорықтарына да қыс қаша тоқталады. 
Оның Хиуа, Қоқан, Бұхара хан дарына қарсы күрес 
барысы да жан­жақты талданады.

Бұл мақала біріншіден, Жанқожаның шыққан 
тегін нақтылап берсе, екіншіден, оның қазақ 
арасында батырлығының таралуының себептерін 
ашып көрсетеді. Батырдың даңқының үш жүзге 
тарауы, оның батыл қимылы қазақ халқының 
отаршыларға қарсы азаттық күресін жандандырды 
деген тоқтам жасаған.

«Жаңа мектеп» журналының 1926 жылғы №11­
12­13 сандарында «Торғай уезіндегі 1916 жыл уа­
қиғасы» атты «Торғайлық» деген бүркеншік атпен 
М.Дулатовтың көлемді мақаласы жарияланды. Оның 
мақаласының басы «Татыр соғысы» деп аталып, онда 
маусым жарлығына қарсы келгендерді басуға Торғай 
уезі басшысы Ткаченконың бас шылығымен 80 ша­
малы атты казактардың шығып, елді дүрліктіріп, 
ұсталғандарды ұрып­соққандығы айтылады. 

«Жаңа мектеп» журналы мектеп, оқу­тәрбие 
жұмысы, сауатсыздықты жою туралы халық ағарту 
мекемелері қызметкерлерінің, мұғалімдердің хат­
хабарын және мақсаттарын жариялап отырды. 
Сонымен бірге журнал ауыл мұғалімінің саяси­
идеялық білімін, ұстаздың шеберлігін арттыруға 
көмектесті. Онда методика мәселелері, тәлім­
тәрбие жұмыстары, жаңа алфавит туралы көлемді 
консультациялық мақалалар мен тәжірбие алмасу 
материалдары басылды. 

 Журналдың мектептердегі оқу бағдарламасынан 
басқа танымдық тақырыптарда да сабақтар 
өткізу мәселесі көтерілді. Жастарға «Дүние қалай 
жаратылған?», «Жаңбырды қолдан жаудыру», «Ауа 
кемесінің ұшу тарихы», «Ми қалай құрылған?», 
«Табиғат жаратылысы», «Адам баласының жара­
тылысы» және тағы басқа тақырыптарда қосымша 
сабақтар өткізіп, мерзімді басылымдарда осындай 
тақырыптарда мақалалар жарияланып отырды. 
Көптеген ұстаздар «Жаңа мектеп» журналы арқылы 
оқу жүйесін жақсартудың өз жолдарын ұсынды. 
Мәселен, журналдың 1926 жылғы №7­8 сандарында 
Емберген Табынбайұлы «Сауатсыздықты жою 
туралы» деген мақаласында сауатсыздықты жою 
саяси ағарту жолындағы негізгі істердің бірі 
екендігін, үкімет бұл жолда бірнеше шараларды 
жүзеге асырып отырғандығын 5­6 ай мерзімінде 
жоюға болатындығын, ол үшін басты үш нәрсені: 
білімді ана тілінде оқыту, есеп үйрету, саяси 
сауаттандыруды қажет санады.

Зерттеуші Қ.Аллабергеннің «Тарих және 
бас пасөз» атты еңбегінің екінші кітабында  
«Жаңа мектеп» журналының әдебиет бөлімінде 
С.Сейфуллиннің, Б.Майлиннің, І. Жансүгіровтің 
және басқа да ақын­жазушылардың жас буындар 
үшін тәрбиелік маңызы зор шығармалары жария­
ланғаны жазылған. Сондай­ақ жаңа кітаптар 
мен оқу құралдары туралы сын­библиография, 
мектепте оқылатын пәндердің терминологиялық 
сөздіктері болды. Журналдың редакторы міндетін 
М.Жолдыбаев, кейін біраз уақыт І.Қабылов атқарды.

«Жаршы» журналы. 1929 жылы 24 қаңтарда 
Қазақстан Орталық Кеңес комитеті призидиумы 
мен Халық Комиссарлар кеңесі жаңа әліппе 
туралы қаулы шығарды. Халыққа жаңа әліппені 
насихаттау үшін «Жаршы» журналын шығару 
туралы шешім қабылданды. «Жаршы» журналын 
1929 жылдан бастап Т.Жүргенов бастаған 
редакция алқасы шығарды. Редакторы I.Қабылов 
болды. Журнал 1929­1931 жылдары Қызылорда 
қаласында ұлттық қоғамдық­саяси журнал ретінде 
шығарылды. Басылым латын әліпбиіне көшу 
барысындағы жетістіктерді насихаттауды, сыни, 
сықақ материалдарды жариялауды мақсат тұтты. 
1930 жылы журналдың редакторлығын Б.Майлин 
атқарса, ал редакциялық алқасында Ж.Ағамалыұлы, 

О.Жандосов, Т.Рысқұлов, Ж.Рахымбаев, О.Әлиев, 
Н.Төреқұлов мүше болды. Журналдың кейбір 
нөмірлерінде Ғ.Мүсірепов, А.Тұрмағамбетов, 
I.Жансүгіров кезектесе редактор болған. 

1920­шы жылдардың аяғында Қазақстанның 
кен байлықтары, оны өндіру барысындағы істеліп 
жатқан жұмыстар баспасөзде үнемі көтеріліп отыр­
ды. Көмір, мыс, алтын, темір кендерінің зерттелуі 
және оларды өндірудегі материалдық­техникалық 
жағдай, жұмысшылардың рөлін айқындау мәсе­
лелері тілшілердің басты тақырыбына айналды. 
Мәселен,  Баянауылдағы Семізбүғы өндірісінде 
асылтас өндірісінің барысы «Жаршы» журналының 
1931 жылғы №1 санында егжей­тегжей жазылды. 
Бұл өндіріс орны Баян ауданынан 95 км қа­
шықта жатқандықтан, әлі теміржол қатынасы 
салынбағандығы, тіпті телеграф бағандарының 
жоқтығы ашық айтыла келе, осыған қарамастан, 
1928­29 жж. жобаланған жоспар бойынша 5500 
тонна құрыш тастары қазып алынғандығы, өндірісте 
істейтін жұмысшылардың қатары жылдан­жылға 
көбейіп келе жатқандығы, атап айтқанда, 1929­30 
жж. 400 жұмысшы болса, бұл көрсеткіш 1930­31 
жж. бірнеше есеге өсіп, онда 1300­ге таяу жұмысшы 
жүмыс істеп, алда 15 мың тонна кен қазып алуды 
жоспарлап отырғандығы келтірілді.

Жалпы Одақтық V  І кеңестер съезіндегі «Одақ­
тың табысы – біздің табысымыз» атты баяндама­
сында Ораз Исаев Қазақстан Кеңестер Одағындағы 
түсті металл кәсібінің қоры екендігін, Қоңырат, 
Успенск және басқа аудандар Кеңес Одағы түгіл, кен 
зерттеу басқармасының соңғы мәліметіне қараған­
да бүкіл жержүзіндегі түсті металға бай аудандар 
деп айта келе, бұл жерді ірі өндіріс орындары на 
айналдыру үшін теміржол салу, жергілікті халық тың 
әл­ауқатын арттыру қажет деген ұсыныс жасайды. 
Оның бұл баяндамасы «Жаршы» журналының 1931 
жылғы №4 санында жарияланды.

Қ.Ысқақұлының «Жаршы» журналының 1931 
жылғы №5 санына жарияланған «Ауыл шаруасын 
колхоздандыру жолында» атты мақаласында 
Қазақстан да колхоздастыру жұмысы үлкен қар­
қынмен жүргізіліп отырылғандығы, 1927 жылы 
совхоз­колхоздарға үкі мет тарапынан 35 миллион 
астық, ал 1929 жылы 130 миллион пұт астық 
берілгендігін айта отырып, колхоздастыру мәселесі 
жалғыз ұйымдастырумен бітпейтіндігін, құрылған 
колхоздардың жұмысын жандандыру керектігін 
айтты. 

Журнал беттерінде жергілікті халық ара­
сында сауатсыздықты жою және басқа да маңыз­
ды мәселелер кеңінен сөз болды. Мәселен, бай­
ланыс саласы бойынша Телжан Шонановтың 
«Қазақша телеграмма беру туралы», әдебиеттен 
Ж.Аймауытовтың «Тәубе қылды», Б.Майлиннің 
«Колхоз қорасында», «Таңба», «Әлiштiң пырағы», 
«Арыстанбайдың Мұқашы», «Бейсекеңнiң үйiнде», 
«Ұшқын» сияқты әңгімелері жарық көрді.

«Жаршы» журналы республика мәдениетінің 
өркендеуіне елеулі үлес қосты.

Ақмешіт АптАлығы

БіЗдің ЗАмАНЫмЫЗҒА 
дЕйіНГі БіР мЫңЫНШЫ
ЖЫЛЫ ҚҰРЫЛҒАН
Шежіресі тарихтың тұңғиығына ке тетін 

бұл аймақты біздің заманымызға дейін бір 
мыңжылдықта савроматтар мен сарматтар 
мекендеген. Қаланың алғашқы пайда болу 
кезеңі Орал өзені нің бойында сармат­алан мен 
оғыз­пешенег тайпаларының мекендеуімен 
байланыстырылады. 

14­15 ғасырдағы феодалдық қаты нас тардың 
әрекетінен аймаққа қашқын шаруалар келіп, 
қала құрыла бастайды. Алғашында «Яицкий 
городок» деп атал ған мекен шамамен 1613 
жылдары патшайым Екатеринаның бұйрығымен 
«Орал» деп аталады. Кейін бұл өңірде Емельян 
Пугачев бастаған шаруалар көтерілісі, Сырым 
Датұлының көте рілісі басталды. Көтерілістер 
мен азаматтық соғыстардың әсерінен пат ша 
үкіметі құлап, кеңес үкіметінің кезегі келген 
тұста да бұл мекеннің даласы қанға боялған 
еді. «Барлық адамды бірдей бақытты қыламыз» 
деп жалған ұрандатқан Қазан төңкерісі 
миллиондаған адамның өмірін қиды.

Ал 1932 жылы Батыс Қазақстан облысы 
құрылып, орталығы Орал қаласы болып бекітілді. 
Ұлы Отан Соғысы кезінде де Сталинград 
майданының ең жақын тыл болып саналды. 
Сондықтан қалада орталық аймақтан келген 14 
қорғаныс кәсіпорны мен 20 госпиталь орналасты. 

Орталық қаладан майданға аттанған сарбаздар 
қатары да аз болған жоқ. Оның ішінде екі мәрте 
Совет Одағының Батыры атағын иемденген Орал 
әуе клубының түлегі Леонид Беда бар. Онымен 
қоса, қазақтың қос батыр аруының бірі Мәншүк 
Мәметова да осы өңірдегі Бөкей орда ауданында 
дүниеге келген.

Бүгінде Қазақстанның ең көне қалаларының 
бірі болып саналатын Оралда осындай тарихи 
мұраларды сақтап қалу үшін атқарылып жатқан 
игі іс көп. Қазан төңкерісіне дейін қазақ жеріндегі 
ең үлкен қалалардың бірі болып саналған Орал 
қаласы қазіргі таңда түрлі ұлттың рухани мекеніне 
айналды. 

НАР ТҰЛҒАЛАР 
ТуҒАН ЖЕР
Жайықтың жағасында туып, та лантымен 

талайға танылған көп. Қазақ әдебиетінде де, 
өнерде де, елі мен жері үшін күрескен батырлар 
қатарында да Оралда туып­өскендер бар. 

Мәселен, қазақ әдебиетінде ойып тұрып орын 
алған Қадыр Мырза Әли Батыс Қазақстанның 
Жымпиты ауданында туған. Ең алғаш туындысы 
19 жасында­ақ «Пионер» республикалық газе­
тінде жарияланған ақын күллі өмірін шы­
ғармашылыққа арнады. Бүгінде Қадыр ақынның 
құрметіне Орал қаласында ақын атындағы 
мәдениет және өнер орталығы ашылып, 
ескерткіш қойылды. Орталықта Қадыр Мырза 
Әлінің жеке кітапхана қоры мен мұражайы, 150 
орындық концерт залы және Жайықтан түлеп 
ұшқан өзге де қаламгерлер туралы естеліктер 
сақталған арнайы бұрыш бар. Сонымен қатар 
халық жазушысының құрметіне жыл сайын 
туған жері Жымпиты ауданында республикалық 
«Қадыр оқулары» өтеді.

Орыстың отаршылдық саясатына қарсы 
шыққан батыр Махамбет Өтемісұлы Бөкей 
Ордадағы Жасқұс ауылында туған. Қазақ тари­
хында батырлық және ақындық қырымен өзіндік із 
қалдырған. Бүгінде батыр Исатай мен Махамбетке 
арналған ескерткіш Орал қаласының рухани 
қазынасын арттырды. Оралдағы педагогикалық 
институтқа 2003 жылы ҚР Үкіметінің қаулысымен 
Махамбет Өтемісов аты берілді. 

Қазақстанның халық әртісі, әйгілі күйші 
Дина Нұрпейісова облысқа қарасты Жаңақала 
ауданында дүниеге келген. Жастайынан 
қазақ күйшілерінің шығармаларын нақы­
шына келтіріп орындап, халық арасында 
«домбырашы атанған. Қазір туған өлкесіндегі 
Саз мектебіне күйшінің аты беріліп, бүгінде 
дарынды шәкірттер сол мектептен түлеп 
ұшуда. Одан бөлек, Құрманғазы Сағырбайұлы 
мен оның шәкірті Дина Нұрпейісова атындағы 
көше қиылысында күйшілерге арнап ескерткіш 
қойылған.

«Мен қазақпын, мың өліп, мың тірілген» 
деп ұлтын асқар биікке шығарып, жырлаған 
Жұбан Молдағалиев Оралға қарасты Тайпақ 
ауданында дүниеге келген. Оралдағы ауыл 
шаруашылық техникумын бітіріп, әскер 
қатарында жүрген кезінде соғыста болған ақын 
қазақ әдебиетінің ірі тұлғасы атанды. Қазіргі 
таңда Оралда Жұбан Молдағалиев атындағы 
Батыс Қазақстан облыстық әмбебап ғылыми 
кітапхана оқырман қауымға қызмет етеді. 
Одан бөлек, ақынға арнап саябақ ашылып, 
ескерткіші орнатылған. 

 

«дӘдЕм АТА» ТуРАЛЫ 
БіЛЕсіЗ БЕ?
Батыстағы Сырым ауданында Тоғанас атты 

ауыл бар. Тоғанас – бұрын «Правда» газеті 
атындағы совхоз» атанған даңқты шаруашылық. 
Аты күллі Кеңес Одағына тараған шаруашылық 
егіншілік және мал өсірумен айналысып, 
кеңшарды ұзақ жыл бойы Виктор Шубин 
басқарған. Ол сол ауылдағы шаруашылықтың егіс 
алқабын кеңейту үшін зират салынған орынды 
тегістеп, жыртқызбақ болады.

Алайда жер жыртуға келген барлық тракторлар 
зираттың қасына жеткенде бұзылып қала беретін 
болған. Мұндайға сенбеген Виктор Шубин тылсым 
күшті өз көзімен көру үшін К­700 трактормен 
жерді жыртуға тырысады. Сонда трактор дың темір 
шынжыры өзінен­өзі үзіліп кетіп, трактор бір 
орында айналып тұра берген. Сол уақыттан бастап 
кеңшар басшысы киелі орынды қорғауға алып, жыл 
сайын құрбандыққа шалуға мал беріп тұрған. 

Бұл зират Жұмағазы әулиенікі болған. Ал 
Шубин оның атын атауға тілі келмей «дядя» 
деп, кейін Дәдем ата аталып кеткен. Жұмағазы 
әулиенің нақты қай жылдары туғаны белгісіз, бірақ 
жас кезінде Түркістан қаласының Әзірет Сұлтан 
мешітінде еңбек етумен қатар білім алған. Жалпы 
халық арасында Жұмағазы хазірет туралы аңыз­
әпсана көп, бірақ соның бәрінде оның тылсым 
күшке ие болғаны жайында айтылады.

Мысалы, бір аңызда Жұмағазы хазірет 
Түркістаннан келген соң Сырым мен Теректі 
аудандары аралығынан қоныс сұрай келгенде 
рубасылары өтінішін орындаудан бас тартқан. 
Сол кезде Дәдем ата бұрылып кетіп бара жатқанда 
арқасынан лаулап от көрінген. Содан ел ағалары 
«Оу, жұртым, мына адам тегін кісі болмады, киесі 
ұрар, өтінішін орындап, жер бермесек болмас» 
деп жер береді. Енді бірде Жұмағазы хазірет ерте 
күзде мұзы жаңа қатқан Аңқаты өзенінен арбамен 
оңай өтіп кетеді. Ал арбаның артынан ерген ит, 
күшік малтығып, суға батып кеткен екен. Енді 
бірде хазірет қосшы баласымен айдалада келе 
жатқанда арбаның белтемірі үзіліп қалады. Сонда 
Жұмағазы хазірет белтемірді түсіріп, дем қою 
арқылы жалғап, қосшы баласына көзі тірісінде 
ешкімге айтпауды тапсырады. Аңыз айтушылар 
«көктен найзағай түсіп, темірді балқытып 
жалғаған» деседі.

Бүгінде Жұмағазы хазіреттің зи раты Қазақстан­
ның киелі жерлері қатарында. Самара­Шымкент 
күре жолы ның бойында, Оралдан Жымпиты 
ауылына қарай 80 шақырым жерде әулиенің 
қорымы орналасқан. Жұмағазы хазіреттің тікелей 
ұрпағы Ғарифолла Баймұратұлы 2009 жылы «Дәдем 
ата» жеке қорын ашқан. Қорымның басына кесене 
көтерді. Оған бала кезінде әкесінің зиратқа ертіп 
барып, «Мынау – сенің атаң! Бірақ бұл жерден 
сынық ине аламын деп ойлама. Керісінше қызмет 
қыл» деп айтуы себеп болған.

Қазіргі таңда Хазіреттің Үбінияз деген 
баласынан туған Жамбоздың немересі 
Ғарифолла Баймұратұлы шырақшы қыз метін 
атқаруда. Ол өз күшімен және жанашырлардың 
демеуімен зиярат ор нында мешіт пен қонақ 
үй салған. Қазір сол жолдың үстімен өткен 
жолаушылар Дәдем атаның рухына Құран 
бағыштап, арнайы садақа салуға арналған 
жәшікке тиын тастайды. Одан бөлек киелі жерде 
бәле­жаладан тазару ниетімен қонатын жандар 
бар. Ал жиналған қаражат жетім­жесірлерге, 
қайы рымдылыққа жұмсалады.

БӨКЕй оРдАсЫ БүГіНдЕ
1801 жылы Еділ мен Жайық аралығын да Бөкей 

Сұлтан І Павел патшадан рұқсат алып, Ішкі Қазақ 
Ордасына көшеді, яғни Бөкей Ордасы құрылады. 
Орда негізінен құмды және сазды жерде орналасып, 
бірде жалғыз, бірде бірлескен төмпешіктер кез­
дескен. Кейінірек ол төмпешіктердің обалар екені 
анықталған.

Жәңгір хан Ішкі орданы басқарған тұста Ордаға 
шамамен 100­ден астам орыс зерттеушісі келіп, хан 
оларды жылы ілтипатпен қарсы алған. Тіпті 1842 
жылы хан Жәңгірдің өтінішімен Орыс жағрапиялық 
қоғамының мүшесі Я.Ханыков Бөкей Орданың 
аумақтық картасын дайындаған. Хан Жәңгір 
Орда ға билік еткен тұста өзіне Хан ставкасын 
салу арқылы би­сұлтандар мен қара халыққа үй 
тұрғызу мәдениетін көрсетті. Тұрғындардың 
сауатын арттыру үшін кітапхана, банк қызметін 
атқарған қазынашылық, өрт сөндіру мен ауа райын 
болжайтын орталық ашылады. Сонымен қатар 
хан Жәңгір ауылды топырақ басудан қорғау үшін 
арнайы Орда орманын отырғызады. Сондай­ақ 
ақын Ғұмар Қараштың бастамасымен 1911 жылы 
«Қазақстан» газеті Ордадан басылып шықты.

Қазақ халқы тарихындағы алғашқы музей 
де Жәңгірдің ұйымдастыруымен өз үйінің бір 

бөлмесінде ашылған. Ол жерде династиялық 
құнды заттар, ат әбзелдері мен қару­жарақ 
сақталған. Нарын құ мында ең алғаш қазақ­орыс 
мектебі ашылып, ғалым­этнограф Мұхамедсадық 
Бабажанов пен ғалым­зерттеуші Асан Тайманов 
секілді дарынды шәкірттер білім алды.

Хан Ордасы бүгінгі күннің өзінде де тарихи 
құндылығын жоғалтқан жоқ. Жолы түсіп келген 
жанды Хан Ордасында Жәңгір ханның, Мұхаммед 
Сауыт пен Дәулеткерей бабамыздың кесенесі кү­
теді. Соған сай әр келген адам бабалар басына 
барып зиярат етеді. Ал бұрынғы қазынашылық 
ғимараты – бүгінде «Бөкей ордасы тарихи музейі». 
Музейде мектеп, аурухана, қару­жарақ палатасы мен 
баспахана секілді арнайы кешендер бар. Құм көшін 
тоқтату үшін 1832 жылы қарағай егуді ұсынған хан 
Жәңгірдің арқасында қазір ол жақта «Хан тоғайы» 
әлі де болса өз қызметін атқарып тұр. 

Яғни, батыстағы Бөкей Орда ау даны тарихтың 
тілсіз куәсі болған мекен. Бүгінде мыңдаған 
туристі жыл сайын қабылдап отырған аудан қазақ 
тарихындағы маңызы зор аймақ саналады.

«ҚАРА АЛТЫНҒА» 
БАй АҚсАй
Орал қаласынан 132 шақырым жерде Бөрлі 

ауданының орталығы Ақсай қаласы бар. 60 мың 
тұрғыны бар қаланың Батыс Қазақстан үшін 
маңызы зор. 1936 жылы Орал­Елек теміржолын 
салуға байланысты «Қазақстан» станциясы болып 
салынған. Алайда 1965 жылы қала мәртебесі 
беріліп, атауы Ақсай болып өзгерген. Қаланың 
басты құндылығы – газ бен мұнайды игеретін 
Қарашығанақ мұнай­газ конденсат кен орны.

Ақсай қаласынан 30 шақырым жерде орналасқан 
кен орны Қазақстандағы ірі мұнай­газ кен орны 
болып саналады. Кен орнында Қазақстандағы барлық 
газдың 45 пайызы және мұнайдың 16 пайызы бар. 
2017 жылы «Карашығанақ Петролиум Оперэйтинг» 
компаниясы 146 миллион баррель мұнай эквивалентін 
өндіріп үлгерді. Қысқасы, жұмысшылар қаласы ел 
экономикасына елеулі үлес қосуда. 

Мұнайшылар қаласына шетел мен өзге ай­
мақтардан келіп жұмыс істейтіндер көп. Сондықтан 
қала инфрақұрылымы дамып, тұрғындар жағдайы 
мейлінше жақсы жасалған. Қалада 8 мек теп, 
аудандық және қалалық аурухана бар. Ал Ақсайға 

келген адам қаладағы Ауған соғысы ардагерлері, 
Жәңгір хан саябағы мен «Газовиктер» саябағында 
дем ала алады. Одан бөлек, өлкетану мұражайына, 
қалалық кітапханаға барып және мәдениет үйінде 
«Мұрагер» театрының қойылымын тамашалай 

алады. Ал уақытты қызықты өткізу үшін «Сарыарқа» 
бассейн кешеніне баруына, кинотеатрдан кино 
тамашалауына немесе қаладан 5 шақырым жердегі 
«Утва» өзенінің жағасында табиғат аясында 
демалуына болады.

оРАЛҒА оРАЛҒЫң­АҚ 
КЕп ТҰРАдЫ
Негізінен Орал қаласы келген қонақ тарды өзінің 

жасыл желегі тарихтың куәгері болған ескі үйлері 
және Жайық өзенімен баурап алады. Қазақстан 
бойынша ең таза қаланың бірі болып есептелетін 
шаһарда жайқалып өскен ағаш көп.

Оралға келген жан тарихтан сыр шерте де, 
рухани азықтана да және уақытын қызықты өткізе 
де алады. Мы салы, тарихтың терең тұңғиығына 
еніп, сол уақыттан қалған естеліктерді білгісі 
келген жанға мұражайлар көмекке келеді. Қаладағы 
өлкетану музейінде туристер өңірді экономикалық, 
тарих пен географиялық бедерін тереңінен тани 
алады. Ал Мәншүк Мәметованың бұрынғы үйі, 
қазір мұражайға айналып, батырдың естелік заттары 
сақталған. Сондай­ақ Оралда А.Пушкин тұрақтап, 
«Капитан қызы» шығармасын жазған үй де бүгінгі 
таңда музейге айналған. Бұл үйде Пушкиннан 
бөлек Жуковский, Даль, Толстой секілді тұлғалар 
тұрақтаған. Емельян Пугачевтің тұрақтаған үйі 
де қазіргі кезде өлкетану мұражайының филиалы 
ретінде жасақталған. Оралда сонымен қатар суретші 
Сәкен Ғұмаровтың 200­ден астам еңбегі, жеке 
құралдары мен құжаттары сақталған мұражай бар.

Қалада «Қарашығанақ» компаниясының 
бастауымен 2000 жылдары Қазақ драма театры 
салынды. Құрылысына 10 млн доллар жұмсалған 
театрдың ашылу салтанатына Елбасы Н.Назарбаев 
арнайы келіп қатысқан. Бұл театр еліміз Тәуелсіздік 
алған кезеңде салынған алғашқы театр болып 
саналады. Театрдың үлкен залында 300­ге жуық 
орын бар. Одан басқа екі дайындық залы, көпшілік 
шараларды өткізуге арналған холл, декорация 
дайындайтын цех, құрметті қонақтарға арналған 
зал, балалар театры сахнасы секілді бөліктері бар. 
Хадиша Бөкеева атындағы Қазақ драма театрындағы 
қойылымдарды шығармашылық ұжымның арнайы 
кестесіне сәйкес тамашалай аласыз. Оралда ең көне 
театрдың бірі – А.Островский атындағы облыстық 
театр. 1859 жылы ашылған рухани нысанда жыл 
сайын 5­7 жаңа қойылым көрсетіледі. Театрдың 
қоржынында қазақ және орыс шығармалары 
желісінде сахналанған қойылымдар саны жыл 
айын арта түсуде.

Өңірдің көркем табиғатын тамашалап, демалу 
үшін Киров атындағы саябаққа баруға болады. 
Саябаққа кірер тұста Атоян атындағы «Ақжайық» 
футбол клубының стадионы көзге түседі. 1840 жылы 
негізі қаланған саябақтың өзі емен ағаштарының 
жасыл желегімен, сылдырлай аққан Шаған өзенімен 
көздің жауын алады. Киров саябағында фуд­
корттар, түрлі аттракцион, биік сырғанақтар және 
шомылуға арналған жағалау күтеді. Сондай­ақ 
Шаған өзенінің арғы жағында жаяу жүргіншілер 
мен велосипедшілерге арналған жалпы ұзындығы 
20 шақырымнан асатын жол салынған тоғайға бару 
үшін арнайы өткел бар. 

Жазғы уақытта арнайы жасалған «Карьер» 
жағажайына барып, Жайық өзеніне шомылуға 
болады. Ол жерде әр жаздың кешінде би алаңы 
ұйымдас тырылып, келген қонақтармен қызықты 
ойын­сауық кештері өтеді. Ал бірнеше күнге келген 
адамдар жағажайдағы арнайы үйлерді жалға алып, 
судың жағасында тұрақтауына болады. 

Қыс мезгілінде Орал өңірі қалың қардың 
құрсауына енеді. Мұндай уақытта барлық қызық 
қаланың шетіндегі «турбазада». Ол жерде биіктігі 
2­3 метрлік үлкен, орташа және кіші сырғанақтар 
бар. Сонымен қатар коньки тебу арқылы да 
мұндағы уақытты қызықты өткізуге болады. 
Жылыну үшін арнайы от жанып тұратын аймаққа 
барып ыстық шай ішуге болады. Сондай­ақ Оралда 
шопинг жасауға, кино көру немесе балалардың 
уақытын қызықты өткізу үшін «City Center» ойын­
сауық орталығы бар. Орталықта брендтік киімдер 
сататын бутиктер, кинотеатр және балалар ойын 
алаңы бар. 

оРАЛдАҒЫ 
КЕмЕ ЗАуЫТЫ
Іргетасы 1941 жылы қаланған «Зенит» Орал 

зауыты» алғашында Ленинградтан эвакуацияланған 
«Двигатель» зауыты базасында жасақталған. Басты 
қызметі соғыс кезінде арнайы әскери­теңіз қаруын 
жасақтау болып, Қазақстан өндіріс орындары 
ішінде жалғыз І дәрежелі Отан соғысы орденімен 
марапатталған зауыт болды. 

Қазіргі таңда зауыттың аумағы 21 гектарды 
құраса, ауданы шамамен 74 шаршы метр болады. 
Зауытта қорғаныс мақсатында кеме мен қайықтар 
жасалып, оларға техникалық бақылау жұмыстары 
жүргізіледі. Сондай­ақ қорғаныс ұйым дарының 
техникаларын қайта жасақтау және жөндеу 
жұмыстарын жүргізеді. Мұнда көбіне 100 «Сұң­

қар», 0200 «Бүркіт», «ҒС­19», 0210 «Айбар» 
катер лері және 0300 «Барыс», 250 «Барыс­МО» 
жоба аясындағы кемелер жасалып шығарылады.  
Жаңартуда кейін зауыт 500 тоннаға дейінгі кемелер 
жасайтын деңгейге жетті.Басы 1­бетте

Жайық Жағасындағы 
Жайлы мекен


